
ســـاڵێك بـــە ســـەر كۆچـــی دوایـــی مامۆســـتا )ئەحمـــەد عەزیـــز( بەرپرســـی فایلـــی وەرزشـــیی گۆڤـــاری گـــوڵان 
و ڕۆژنامەنـــوس و وەرزشـــوانی دیـــاری كوردســـتاندا تێدەپەرێـــت، لـــەم ســـاڵیادەدا ژمارەیـــەك لـــە وەرزشـــوانانی 
ـــە  ـــاش ســـاڵێك ل ـــوە، پ ـــەم وەرزشـــوانە دەربڕی ـــان لەســـەر كەســـایەتیی ئ ـــی خۆی شـــارەكانی كوردســـتان بۆچوون
ــكارانی  ــی وەرزشـ ــو دڵـ ــە نێـ ــی لـ ــادەوەری و ئامۆژگارییەكانـ ــوانان یـ ــەم وەرزشـ ــەڵام ئـ ــاوادە، بـ ــی نـ كۆچـ
كوردســـتاندا هەمیشـــە بـــە زیندوویـــی ماوەتـــەوە، مامۆســـتا ئەحمـــەد لـــە ســـاڵی 1957لـــە شـــاری هەولێـــر 
ـــڕاوە، مامۆســـتا  ـــی وەرزشـــی دانەب ـــە كاروان ـــی ل ـــا ڕۆژی كۆچكردن ـــە ســـاڵی 1983 ت ـــووە و ل ـــك ب ـــە دای ل
ئەحمـــەد لـــە ڕۆژی 2020/8/7 هـــاوڕێ لەگـــەڵ كوڕێـــك و هاوســـەرەكەی بـــە ڕووداوی ئۆتۆمبێـــل 
ـــەوە . ـــی دەگێڕن ـــادگاری و بیرەوەرییەكان ـــەم جـــۆرە ی ـــاوڕێ و ئازیزانیشـــی ب ـــن و، ه ـــێ كردی ـــان ل ماڵئاوایی

راپۆرتی كارزان كانەبی

ـــە ســـاڵیادی  ـــرای خوالێخۆشـــبوو ل ـــز ب محمـــود عەزی
ـــەوە  ـــەیەكی قووڵ ـــە هەناس ـــی براكەیدا،ب كۆچـــی دوای
ـــەوە  ـــە منداڵیی ـــی: »مامۆســـتا ئەحمـــەد هـــەر ل گوت
ــە تیپەكانـــی  ــە لـ ــووە، بۆیـ ــارەزووی وەرزشـــی هەبـ ئـ
ئیســـكان و ســـەیداوە یاریـــی كـــردوە، ئـــەو هـــەر زوو 
ـــدا  ـــدا پەی ـــە ناوبژیوانی حـــەز و ئارەزوویەكـــی زۆری ل
كـــرد، ئـــەوە بـــوو بـــۆ یەكەمجـــار لـــە ســـاڵی 1983 
لـــە ژێـــر سەرپەرشـــتیی مامۆســـتای خوالێخۆشـــبوو 
ـــێی  ـــە س ـــەی پل ـــم( بڕوانام ـــەد كەری )ســـەڵاح محەم
ـــراق  ـــتی عێ ـــەر ئاس ـــە س ـــی ل ـــی پێ ـــی تۆپ ناوبژیوانی
وەرگـــرت، لـــە ســـاڵی 1986 بڕوانامـــەی پلـــە یەكـــی 
عێراقـــی لـــە هەمـــان بـــواردا وەرگـــرت، چەندیـــن 
ســـاڵ ناوبژیوانیـــی تۆپـــی پێـــی لـــە ســـەر ئاســـتی 
خولەكانـــی كوردســـتان وعێراقـــی بەڕێـــوە بـــردووە، 
بـــە شـــاهیدیی هەمـــوو وەرزشـــكارانی كوردســـتان 
بوێـــر  كەســـێكی  ئەحمـــەد  مامۆســـتا  عێـــراق  و 
بەڕێوەبردنـــی  لـــە كاتـــی  بـــووە و،  و چاونەتـــرس 
یارییەكانـــدا و، بـــە تایبەتیـــش یارییـــە هەســـتیار 
و بەهێـــزەكان، زۆر بـــە دادپەروەرانـــە بڕیـــاری دەدا 
و كەســـێكی لێهاتـــوو بـــوو لـــە بـــواری وەرزشـــدا، 
ـــی  ـــە ناوبژیوان ـــە ببێت ـــوو ك ـــەوە ب ـــی گـــەورەی ئ خەون
زۆری  ڕێگریـــی  بەداخـــەوە  بـــەڵام  نێودەوڵەتـــی، 
لـــێ دەكـــرا و نەیـــان هێشـــت خەونەكـــەی بێتـــە دی، 
هەمـــوو برادەرانمـــان ســـەدان جـــار باســـیان كـــردوە كـــە 
زوڵمێكـــی زۆری لـــێ كـــراوە و نەبووەتـــە ناوبژیوانـــی 
نێودەوڵەتـــی، لـــە دوای وازهێنانـــی لـــە ناوبژیوانـــی 
خولـــی  یارییەكانـــی  سەرپەرشـــتیاریی  ئەركـــی 
عێـــراق و كوردســـتانی گرتـــە ئەســـتۆ، زۆر جـــار 

لێـــم دەپرســـی چ شـــتێك، یـــا ڕووداوێـــك لـــە یـــادت 
ناچێـــت؟ بەبـــێ دوودڵـــی دەیگـــووت: »نەیانهێشـــت 
بڕوانامـــەی نێودەوڵەتـــی بەدەســـت بهێنـــم«، دوای 
ئـــەوەی كـــوڕە گەورەكـــەی كـــە نـــاوی )صفا(یـــە 
لـــە وەرزشـــیی  پێچەوانـــەی باوكـــی زۆر حـــەزی 
ئاســـتی  بگاتـــە  توانـــی  بـــوو،  پاسكیلســـواری 
ــراق و بەشـــداری لـــە پاڵەوانێیتـــی  هەڵبـــژاردەی عێـ
وڵاتانـــی عەرەبیـــدا كـــرد لـــە وڵاتـــی جەزائیـــر و 
توانـــی مەدالیـــای برۆنـــز بەدەســـت بهێنێـــت، كـــە زۆر 
دڵخۆشـــی كـــرد، كوڕەكەشـــی نەیتوانـــی درێـــژە بـــە 
یاریـــی پاسكیلســـواری بـــدات، دووجـــار دوچـــاری 
ـــەوە،  ـــوو، ماوەیەكـــە دووركەوتۆت ڕووداوی هاتوچـــۆ ب
خوالێخۆشـــبوو زۆر پشـــتگیریی دەكـــرد، چونكـــە 
ڕاهێنەرەكانـــی دەیگـــوت دەبێتـــە یەكێـــك لـــە باشـــترین 
ـــوو  یاریزانـــی پاسكیلســـواری، خـــەون و ئاواتـــی ئەوەب
كـــە كوڕەكـــەی ببێتـــە یەكێـــك لـــە ئەســـتێرەكانی 

وەرزش«.
پێشـــووی  كاپتنـــی  خـــان  حەمـــە  محەمـــەد 
هەڵبـــژاردەی كوردســـتان لـــەم بارەیـــەوە بـــۆ گۆڤـــاری 
گـــوڵان گوتـــی: »مامۆســـتا ئەحمـــەد پیاوێكـــی 
هێمـــن و لەســـەرخۆ و خـــاوەن كەســـایەتییەكی بـــەزری 
ـــتان و  ـــكارانی كوردس ـــو وەرزش ـــە نێ ـــوو، ل ـــی ب وەرزش
عێراقـــدا هەمیشـــە جێـــگای ڕێـــزی هەمـــووان بـــوو، 
ـــوو و، ئەركـــی  ـــو یاریـــگاش پیاوێكـــی هێمـــن ب ـــە نێ ل
خـــۆی بـــە دڵســـۆزی و دادپـــەروەری ڕادەپەڕانـــد 
كوردســـتان  وەرزشـــی  خەمـــی  لـــە  هەمیشـــە  و، 
بـــوو، بـــۆ ئـــەوەی كاری بـــاش بكرێـــت و وەرزش 
لـــە  دەگێـــڕا  كارای  ڕۆڵـــی  بچێـــت،  بەرەووپێـــش 

خەونی گەورەی ئەوە بوو كە ببێتە 
ناوبژیوانی نێودەوڵەتی، بەڵام 
بەداخەوە ڕێگریی زۆری لێ دەكرا

مەحموود عەزیز:

ئەركی خۆی بە دڵسۆزی و 
دادپەروەری ڕادەپەڕاند و، 
هەمیشە لە خەمی وەرزشی 
كوردستان بوو

محەمەد حەمە خان: 

لەدەستدانی ئەو ئازیزەمان 
زیانێكی زۆری بە شاری هەولێر و 
بوارە وەرزشییەكەی گەیاند

كاوە ئیبراهیم: 

فێری كردم لە پێناو خەڵكدا خۆم 
بكەم بە سووتەمەنی

كوردستان زاهیر:

بەڕاستی كاك ئەحمەد 
كەسایەتییەك بوو كە دووبارە 
بوونەوەی زەحمەتە، هەمیشە لە 
یادماندا دەمێنێتەوە

شێخ ئەحمەد عەبدوڵا:

كاتـــی بەڕێوەچوونـــی یارییەكانـــی خولـــی كوردســـتان 
و عێراقیـــدا، كـــە ئـــەو زۆر كات وەكـــو سەرپەرشـــتیار 
زۆرتریـــن  دەدا  هەوڵـــی  و  یاریگاكانـــدا  لـــە  بـــوو 
ئامـــۆژگاری ناوبژیوانـــان بـــكات و یارییەكانیـــش بـــە 
هێمنـــی و دوور لـــە كێشـــە بەڕێـــوە بچێــــت، حـــەزی 
ــەت  ــە، ئامانجـــی خزمـ ــە لوتكـ ــرد وەرزش بگاتـ دەكـ
كـــردن بـــووە، بۆیـــە لـــە ســـاڵیادا دەڵێـــم »دروود بـــۆ 

ــە«. ــوانە مەزنـ ــەم وەرزشـ ــی ئـ ــی پاكـ گیانـ
كوردســـتان زاهیـــر ئەندامـــی لێژنـــەی ناوبژیوانانـــی 
ـــتا  ـــی مامۆس ـــاڵیادی كۆچـــی دوای ـــە س ـــی، ل عێراق
ئەحمـــەد عەزیـــزدا بـــەم جـــۆرە باســـی یادەوەرییەكانـــی 
ــێكی  ــدا كەسـ ــای وەرزشـ ــاو دنیـ ــە نـ ــن لـ ــرد: »مـ كـ
هێمـــن و وەرزشـــكارێكی باشـــم ناســـی، یادگاریـــی 
زۆریشـــمان هەبـــوو، ڕۆژێـــك لـــە كاتـــی ناوبژیوانـــی 
یارییەكـــدا مامۆســـتا ئەحمـــەد سەپەرشـــتیار بـــوو، 
مـــن هەڵـــەم كـــرد، مامۆســـتا ئەحمـــەد لـــە پێنـــاوی 
منـــدا خـــۆی دا بـــە ســـزادان و، گوتـــی »خولەكـــە 
ـــەك مـــن، چونكـــە ئەگـــەر تـــۆ  ـــە ن ـــە تۆی پێویســـتی ب
ـــوو ناوبژیوانمـــان  ـــە یارییەكانـــی داهات ســـزا بدرێـــت، ل
پەیامـــەی  ئـــەو  هەرگیـــز  بۆیـــە  دەبێـــت«،  كـــەم 
مامۆســـتا ئەحمـــەدم لـــە بیـــر ناچـــێ، چونكـــە فێـــری 
كـــردم لـــە پێنـــاو خەڵكـــدا خـــۆم بكەمـــە ســـووتەمەنی، 
بۆیـــە ئـــەم هۆنـــراوە پێشكەشـــە بـــە ڕوحـــی مامۆســـتا 
ئازیزمـــان )مـــەرگ و ژیـــن میســـلی ســـێبەر و تـــاوە، 

ـــاوە(. ـــەر ن ـــی ه ـــی باق ـــەوەی بمێن ئ
كاوە ئیبراهیـــم ڕاهێنـــەری گۆڵپارێـــز بـــۆ گۆڤـــاری 
مامۆســـتا  دەســـتدانی  »لـــە  گوتـــی:  گـــوڵان 
ئەوانـــە  بـــووە،  گـــەورە  كۆســـتێكی  ئەحمـــەد 

كۆمەڵـــە ناوبژیوانێكـــی 
ـــە  ـــوون، ب باشـــەكانی كوردســـتان ب

ڕاســـتی ســـەروەت و ســـامانێكی 
ـــاری  ـــۆ وەرزشـــی ش ـــوون ب زۆر گـــەورە ب

ـــەو ئازیزەمـــان زیانێكـــی  ـــە دەســـتدانی ئ ـــر، ل هەولێ
ــییەكەی  ــوارە وەرزشـ ــر و بـ ــاری هەولێـ ــە شـ زۆری بـ

گەیانـــدوە.
دیـــاری  ناوبژیوانـــی  عەبـــدوڵا  ئەحمـــەد  شـــێخ 
ـــاڵیادی كۆچـــی  ـــارەی س ـــە ب ـــراق ل ـــتان و عێ كوردس
ـــاری گـــوڵان گوتـــی:  ـــۆ گۆڤ مامۆســـتا ئەحمـــەد، ب
»ئەحمـــەد عەزیـــز ناوێكـــی دیـــار و درەوشـــاوەی 
كوردســـتان بـــوو، یەكێـــك بـــوو لـــە دۆســـتە نزیكەكانـــم، 
بوویـــن،  بەیەكـــەوە  زۆربـــەی ڕۆژەكانـــی هەفتـــە 
ــەرز  ــتێكی بـ ــاوەن ڕەوشـ ــاف و خـ ــێكی دڵ سـ كەسـ
كوردســـتان  لێهاتـــووی  ناوبژیوانێكـــی  بـــووە، 
بـــواری  بەداخـــەوە  بـــەڵام  بـــوو،  عێـــراق  و 
ــە نێودەوڵەتـــی بوونـــی بـــۆ  وەرگرتنـــی باجـــی بـ
نەڕەخســـا، هەمیشـــە هانـــی ئێمـــەی دەدا بـــۆ 
ـــە بەهرەكانمـــان،  ـــدان ب بەرەووپێشـــچوون و گرنگی
پـــڕی  دانیشـــتن و كۆبونەوەكانـــی  هەمیشـــە 
ـــە دەســـتدانی  ـــاش، ل ـــر و ب ـــە قســـەی خێ ـــوون ل ب

ــتێكی زۆر  ــی كۆسـ ــی وەرزشـ ــن و هەوادارانـ ــۆ مـ بـ
ــە مـــن  ــوێنانەی كـ ــوو ئـــەو شـ ــوو و، هەمـ ــەورە بـ گـ
و ئـــەو بەیەكـــەوە بوویـــن ئێســـتاش كـــە پێـــدا تێپـــەڕ 
دەبـــم، غەمبـــارم دەكات، بـــە ڕاســـتی كاك ئەحمـــەد 
دووبـــارە  ئێمـــە  ژیانـــی  لـــە  بـــوو  كەســـایەتییەك 
یادمانـــدا  لـــە  هەمیشـــە  زەحمەتـــە،  بوونـــەوەی 

دەمێنێتـــەوە، جێـــگای بەهەشـــت بێـــت.

بەرنامەی سەرەكیم 
بەدەستهێنانی بڕوانامەی 
دادوەریی تۆپی پێیە

دیمانە: كارزان كانەبی

قەزای دەربەندیخان سەر بە پارێزگای سلێمانی گرنگیی زۆر 
بە بواری وەرزشی دەدەن، لە سەر هەردوو ئاستی كچان 
و كوڕان، تیپی بالەی یانەی دەربەندیخانیش یەكێكە 
لە یانە بەهێزەكانی سەر ئاستی كوردستان و عێراق و، 
ساڵانە لەگەڵ كردنەوەی خولەكانی بالە، بەردەوام لە 
كێبڕكێ دابوون بۆ بەدەستهێنانی ئەنجامی شایستە و 
شەڕكردن لەسەر بەدەستهێنانی نازناوەكانی كوردستان 
و عێراق، كچە یاریزان )میهرەبان جەلال( یەكێكە لە 
یاریزانە بەتواناكانی یانەكە و، لەدایكبووی ساڵی 

1998ی قەزای دەربەندیخان و قوتابیی كۆلێژی 
پەروەردەی وەرزشیی زانكۆی هەڵەبجەیە، 

ئێمەش وەك گۆڤاری گوڵان لەنزیكەوە ئەم 
دیمانەیەمان لەگەڵدا ئەنجام دا.

میهرەبان جەلال 
یاریزانی تۆپی بالەی یانەی دەربەندیخان: 

*چۆن بوو ڕووت لە بواری وەرزش كرد؟
یارییەكی  جۆرە  هەموو  و  وەرزش  خولیای  منداڵییەوە  لە  -هەر 
وەرزشی بووم، بەڵام حەزێكی زیاترم بۆ یاریی تۆپی بالە هەبووە.

* ئاستی یاریی بالە چۆن دەبینی لە كوردستان ؟
كەمیی  بەهۆی  بەڵام  پێشوو،  ساڵانی  لە  باشترە  -تاڕادەیەك 
پاڵەوانێتی و چالاكییەكان، هێشتا نەگەیشتۆتە ئاستی پێویست 
بۆیە  نەبووە،  هاوكار  پێویست  وەك  پەیوەندیدار  لایەنی  و، 

بەرەوپێشچوونێكی كەم بەدی دەكرێت.
* چی بكەین بۆ ئەوەی یاریی بالە بچێتە قۆناخێكی باشتر؟

-پێش هەموو شتێك هەبوونی ئەكادیمیای باش و كردنەوەی خول 
و هەلی ڕاهێنەرایەتی بۆ كەسانی شیاو بۆ ئەو جێگەیە و، زیاتر 
هاندانی یاریزان و ڕاهێنەرەكان لەلایەنی ماددی و مەعنەوی و 

كردنەوەی پاڵەوانێتی بۆ هەموو ئاستەكان.
ئێوەی  سەر  كردووەتە  كاریگەری  پاڵەوانێتی  كەمیی  ئایا   *

یاریزان؟
- بێگومان نەكردنەوەی پاڵەوانێتی هۆكاری سەرەكیی بێ هیوا 
بوونی یاریزان و ڕاهێنەر و هاندەرانی یارییەكەشە، لەبەر ئەوەی 
بەدەستهێنانی  بۆ  هەوڵدانەكانیان  و  مەشق  ڕاهێنەر  و  یاریزان 
ئەنجامی شایستەیە، نەكردنەوەی پاڵەوانێتی وا لە یاریزان دەكات 

كە تاڕادەیەك ساردبوونەوەی تێدا بەدی بكرێت.
* گرفتی یاریی بالە لە چیدا دەبینیت؟

تیپ  مەعنەوی  و  ماددی  پشتگیری  و  پاڵەوانێتی  -نەبوونی 
پەیوەندیدارەوە  لایەنی  بە  ئەمانە  بێگومان  یاریزانەكانە،  و 
كوردستان،  لە  یارییەكە  بەرەوپێشچوونی  زیاتر  بۆ  بەستراوەتەوە، 

پێویستە هەوڵی زیاتر بدرێت.

* چی بكرێت باشە بۆ ئەوەی ئاستی ئەم یارییە لە شارەكانی 
كوردستان بەرز بكرێتەوە؟

و  كچان  بەخۆبوونی  متمانە  و  باوەڕ  شتێك  هەموو  -پێش 
پشتگیری خێزان، ڕۆڵێكی سەرەكی بۆ ڕووكردنە ئەم یارییە و 
یارییەكانی دیكە لەلایەن كچانەوە هەیە، دواتر كۆمەڵگە، چونكە 
تیپەكەدا،  ناو  لە  دەكرێت  دروست  بۆی  كەوا  بارودۆخەی  ئەو 
هاندانیەتی لەلایەن دەوروبەر و هاورێ یاریزانەكان و ڕاهێنەرەوە.
* ئایا وەك تیپەكانی كچان ئەم یارییە قۆناغی باشی بڕیوە ؟

بۆ  هەیە  باش  هەوڵێكی  كە  دەبینرێت  باش  ڕادەیەكی  -بە 
وەرزشی،  دیكەی  یارییەكانی  و  بالە  یاریی  بەرەوپێشچوونی 
زۆربەی یانەكانیش هەمیشە پشتگیری یاریزانان و ڕاهێنەرەكان 

بوون و بەردەوام هاوكاری یەكتریان كردوە لەگەڵ یانەكان.
* هیوا و ئاواتت وەكو كچە وەرزشكارێك؟

-بەهیوای ئەوەم وەرزش لەم وڵاتەدا بەم ئاستە لاوازە نەمێنێتەوە 
كە ئێستا هەیە، هیوای بەرەوپێشچوونی زیاتر ناساندنی وەرزش 
كۆمەڵگە  و  خێزان  و  كچان  لە  نەكرێت  ڕێگری  دەخوازم، 

پشتگیریی كچەكانیان بكەن، بۆ بەدیهێنانی خەونەكانیان.
* بەرنامەت بۆ داهاتوو چییە؟

سەرەكیم  بەرنامەی  بەڵام  هەیە،  بەرنامەدا  لە  زۆر  -شتی 
هەنگاو  دواتر  پێیە،  تۆپی  دادوەریی  بڕوانامەی  بەدەستهێنانی 
وەرزش  لە  سەرەكیم  مەبەستی  باشتر،  كاری  بەدەستهێنانی  بۆ 

خزمەتكردنی ئەو بوارەیە لە كوردستان.
*ئایا خەون بە هەڵبژاردەی كوردستان دەبینیت؟

هیواو  ئەو  یارییەكدا  هەموو  لە  یاریزانەكان  هەموو  -بێگومان 
بە  كوردستان  وەرزشیی  ڕۆژێك  هیواین  بە  هەیە،  ئاواتەیان  و 
پشتبەستن بە یاریزانی ناوەخۆ، بگاتە ئەو ئاستەی هەڵبژاردەی 

خۆی هەبێت،.
* بە چ یاریزانێكی جیهانی سەرسامی؟

.Wilfredo León -
* هیچ گرێبەستێكت لە یانەكانی دیكە پێشكەش كراوە؟

- نەخێر.
* كۆمەڵگە تا چەند پشتگیری كچانی وەرزشكار دەكات؟

- ئەوەی هەیە شتێكی كەمە، بەهۆی زۆریی بەرەوپێش نەچوونی 
وەرزش، بەڵام ڕۆژ لە دوای ڕۆژ پشتگیری و خولیای كۆمەڵگە 

بۆ وەرزش زیاتر دەبێت، كە ئەمەش مایەی خۆشحاڵییە.
* پەیامت چیە بۆ بەرپرسانی وەرزشی؟

- هیوادارم ئاورێك لە وەرزش و یاریزانان و ڕاهێنەران بدەنەوە، تا 
بەم شێوازەی ئێستا بەردەوام نەبن.

* ئەگەر شتێكت ماوە لە كۆتاییدا؟
- دەستخۆشی بۆ گۆڤاری گوڵان، كە بەردەوام 

سەرجەم  خزمەتی  جیاوازی  بەبێ  و 
وەرزشكارانی شارەكانی كوردستان.

سەرهەنگ موحسین ئەم 
وەرزەش لە بەغدا دەبێت

دوای ئـــەوەی لـــە وەرزی ڕابـــردووی خولـــی نایابـــی 
موحســـین(  )ســـەرهەنگ  عێراقـــی  یانەكانـــی 
گۆڵپارێـــزی پێشـــووی یانـــەی هەولێـــر و ئێســـتای 
یانـــەی ئەمانـــەی شـــاری بەغـــداد، توانیـــی لەگـــەڵ 
ـــەرز پێشـــكەش  یانەكـــەی شـــاری بەغـــداد ئاســـتێكی ب
بـــكات، چەندیـــن یانـــەی دیكـــەی شـــارەكانی عێراقـــی 
كـــوردە  گۆڵپارێـــزە  ئـــەم  كـــە  بـــوو  لـــەوە  چاویـــان 
پەلكێشـــی ڕیـــزی تیپەكانیـــان بكـــەن، بـــەڵام دواجـــار 
یانـــەی ئەمانـــە بـــۆ ســـاڵێكی دیكـــەش گرێبەســـتی 
لەگەڵـــدا نوێـــی كـــردەوە، لـــەم بارەشـــەوە ســـەرهەنگ 
ـــاری گـــوڵان  ـــۆ گۆڤ ـــورد، ب ـــزی ك موحســـین گۆڵپارێ
گوتـــی: »وەرزی ڕابـــردوو بـــۆ مـــن زێریـــن بـــوو، 
بـــارە،  لـــە  زۆر  مـــن  بـــۆ  بـــە گشـــتی  یانەكـــەش 
ئیـــدارەی یانـــەی ئەمانـــە لـــە هەوڵـــی ئـــەوەدان كـــە 
ــەوەش  ــە ئـ ــەوە، كـ ــێ ڕێكبخەونـ ــۆ كێبڕكـ ــە بـ تیپەكـ
پەرۆشـــتری  گرێبەســـتەكەم  نوێكردنـــەوەی  بـــۆ 
كـــردم،« لـــە بـــارەی هـــۆكاری ئاســـت بەرزیـــی 
وەرزی ڕابـــردووش، ســـەرهەنگ دەڵێـــت: »پـــاش 
كۆمـــەڵ  بـــە  مەشـــقی  خـــودا،  بـــە  پشتبەســـتن 
هەروەهـــا  دەكـــرد،  كەسیشـــم  تاكـــە  مەشـــقی  و 
ڕێكخســـتنی خـــەو و خـــۆراك و پاپەنـــد بوونـــم بـــە 
ـــان لەگـــەڵ  ـــاش، هاوش ـــی ب ـــەكان بەرێژەیەك ڕێنمایی
ئـــەوەش نابـــێ ڕۆڵـــی ڕاگەیانـــدن و هاندەرانیـــش لـــە 
بیـــر بكـــەم، كـــە پاڵپشـــتییەكی تـــەواو بـــوون لـــەم ڕووە 
و، هەفتانـــە بارگاوییـــان دەكردمـــەوە«، لەبـــارەی 

هەبوونـــی گرێبەســـت لـــە كوردســـتانیش ســـەرهەنگ 
ـــردوودا  ـــی وەرزی ڕاب ـــوان قۆناغەكان ـــە نێ ـــی: »ل گوت
یانەیـــەك لـــە ڕێگـــەی بەرپرســـی كارەكانـــم )ئیبراهیـــم( 
داوای كـــردم، بـــەڵام ڕەتـــم كـــردەوە، لەگـــەڵ ئەمانـــە 
ــش زۆر  ــرد، هاندەرانیـ ــەواو كـ ــم تـ ــی دووەمیشـ قۆناغـ
بـــە باشـــی بـــەكاری خۆیـــان هەڵســـاون، سوپاســـیان 
دەكـــەم، منیـــش بەڵێنیـــان پـــێ دەدەم كـــە پشـــت بەخـــودا 
هـــەر جێـــگای متمانەیـــان دەبـــم«، لەبـــارەی گەڕانـــەوە 
عێراقیـــش  نیشـــتمانیی  هەڵبـــژاردەی  ڕیـــزی  بـــۆ 
گوتـــی: »ئـــەوە لـــە هەوڵـــە بەردەوامەكانـــی منـــە، 
دڵخۆشـــم كـــە توانیـــم دڵـــی زۆربـــەی جەمـــاوەر، بـــۆ 
ـــراق  ـــژاردەی عێ ـــە لیســـتی هەڵب ـــوون و چوون ـــایان ب ش
بەدەســـت بهێنـــم، ســـەبارەت بـــە وەرگیرانـــم هیـــوادارم 

حـــەق ســـەروەر بێـــت«.

هەڵۆی  وەرزشیی  یانەی  پێی  تۆپی  تیپی  چەندە  هەر 
دەڤەری بارزان، كە تاكە یانەی دەڤەرەكەیە، وەرزی ڕابردوو 
شان بە شانی یانەكانی كوردستان بەشداریی لە یارییەكانی 
وەرزی  بۆ  بەڵام  كرد،  كوردستاندا  یانەكانی  نایابی  خولی 
یارییەكانی دەست پێ  ئایندەدا  لە  بڕیارە  نوێی خولەكە كە 
بكاتەوە، تاكە یانەكەی دەڤەری بارزان بە ئەگەرێكی زۆرەوە 
وەرزی  یارییەكانی  بەشداریی  كە  داوە،  ئەوەی  بڕیاری 
توانای  نەبوونی  بۆ  هۆكارەكەشی  نەكات،  خولەكە  نوێی 
دارایی دەگەڕێتەوە، كە یانەكە وەكو پێویست پارەی تەواوی 

بارەشەوە  لەم  نییە،  لەبەردەستدا 

رەنگە یانەی هەلۆ بەشداری لە خولی نایابی كوردستاندا نەكات
ئەحمەد خەلیل سەرۆكی یانەی وەرزشیی هەڵۆ، بۆ گۆڤاری 
یانەی  لە  ئێمە  پلانی  و  بەرنامە  گوڵان گوتی: »تائێستا 
وەرزەی  ئەم  یارییەكانی  لە  بەشداری  كە  ئەوەیە  هەلۆ 
وەرزی  لەگەڵ  ئەمساڵ  نوێی  وەرزی  نەكەین،  خولەكە 
خراپە،  زۆر  یانەكەمان  دارایی  بارودۆخی  جیاوازە،  ڕابردوو 
كەم  كەم  دەمانەوێت  و  قەرزارین  دینار  27ملیۆن  نزیكەی 
وەرزە،  دوو  كوردستان  خولی  ساڵیش  ئەم  بدەینەوە،  پارەكە 
ئەوەش پارەیەكی زۆری دەوێت و كەسیش هاوكاریی ئێمەی 
لە  دەوێ«،  یاریزانی  و  پارە  كوردستان  خولی  نەكردووە، 
بارەی یاریزانەكانیش سەرۆكی یانەی وەرزشیی هەڵۆ گوتی: 
یانەكە ڕیزی تیپەكەیان جێهێشتووە و  یاریزانانی  »زۆربەی 
كەمە،  ژمارەیان  ئەوەیش  ماوە  یاریزانێك  تەنیا چەند 
بۆیە بەم بارودۆخە سەختەی تیپەكەمانەوە ناتوانین 
كوردستان  یانەكانی  نایابی  خولی  بەشداریی 
یەكیش  پلە  خولی  لە  هەرچەندە  بكەین، 
پارەیەكەمان  بڕە  هیچ  و  سەركەوتووین 
لە  نە  بەرپرسان  لە  نە  وەرنەگرتووە 
یەكێتی تۆپی پێی كوردستان، ئەگەر 
قسەی  ئەوكات  بكرێن،  هاوكارییش 
كۆ  تیپەمان  دەتوانین  و  دەبێت  ترمان 

بكەینەوە.

بـــۆ  هەولێـــر  وەرزشـــیی  یانـــەی  كارگێڕیـــی  دەســـتەی 
ــی  ــە خولـ ــوێ لـ ــی وەرزی نـ ــە یارییەكانـ ــداریكردن لـ بەشـ
نایابـــی یانەكانـــی عێراقـــی، جارێكـــی دیكـــە متماتـــەی 
هەولێـــر  شـــاری  كـــوردی  ڕاهێنـــەری  بـــە  بەخشـــیەوە 
)دكتـــۆر تەهـــا قـــادر( بـــۆ سەرپەرشـــتیكردنی خولـــی 
عێراقـــی، ئەمـــەش لـــە دوای ئـــەوەی وەرزی ڕابـــردوو 
یەكێتیـــی تۆپـــی پێـــی عێراقـــی )لوئـــەی ســـەڵاح(ی 
ـــە هـــۆی ڕەوشـــتی  ـــری ســـزادا، ب ـــەی هەولێ ڕاهێنـــەری یان
ـــە گیانـــی وەرزشـــی، كارگێڕیـــی یانـــەی وەرزشـــیی  دوور ل
هەولێـــر بڕیاریـــدا دكتـــۆر تەهـــا سەرپەرشـــتی مەشـــقی 
یانەكـــە بـــكات تاكـــو كۆتایـــی خولەكـــە، دكتـــۆر تەهـــا 
ـــەی  ـــۆ یان ـــز ب ـــە و بەهێ ـــی تیپێكـــی تۆكم ـــش توان ڕاهێنەری
ــی  ــەش ئەنجامـ ــەم یاریزانانـ ــكات و، بـ ــت بـ ــر دروسـ هەولێـ
شایســـتەی لـــە یارییەكانـــی خولـــی نایابـــی یانەكانـــی 
عێراقـــی بەدەســـت هێنـــا، بۆیـــە دوای چەنـــد كۆبوونەوەیـــەك 
ـــە  ـــدا ڕاهێنەرێكـــی ب ـــە بەفەرمـــی بڕیاری ـــی یانەك كارگێڕی

ئەزموونـــی شـــاری هەولێـــر و كـــوڕی یانەكـــە 
بكاتـــە سەرپەرشـــتیاری مەشـــقی یانەكـــە، 
ــی  ــك یاریزانـ ــت كۆمەڵێـ ــەوەی بتوانێـ ــۆ ئـ بـ
كـــوردی شـــارەكە ســـەربخات و، یانـــەی 
هەولێریـــش لـــە گشـــت ڕوویەكـــەوە بـــۆ 

وەرزی نـــوێ خولـــی نایابـــی یانەكانـــی 
عێراقـــی ئامـــادە بـــكات، دەســـتەی 
كارگێڕیـــی یانـــەی وەرزشـــیی هەولێـــر 
دكتـــۆر تەهـــای سەرپشـــك كـــردووە 
یاریزانـــان  دەستنیشـــانكردنی  بـــۆ 
ئـــەوەی  بـــۆ  ڕاهێنـــەران،  ســـتافی  و 
بتوانێـــت پێكهاتەیەكـــی تۆكمـــە دروســـت 

بـــكات. وەرزی ڕابـــردوو هەولێـــر لەســـەر 
ـــدا  ـــە یارییەكان ـــەو ڕاهێنـــەرە كـــوردە، ل دەســـتی ئ

ژمارەیەكـــی زۆر لـــە یاریزانانـــی كـــورد لـــە نێـــو یاریـــگا 
یارییـــان كـــردووە.

یانەی هەولێر
پشت بە ڕاهێنەرێكی كورد دەبەستێت

